
1. PENDAHULUAN

11

Indeks Persepsi Rasuah atau juga dikenali dengan istilah Corruption
Perception Index (CPI) bagi negara Malaysia pada tahun 2024 yang
dikeluarkan oleh Transparency International Malaysia (TIM) pada 12
Februari 2025 yang lepas menunjukkan negara mendapat skor sebanyak
50 mata per 100 yang tidak berubah sejak tahun 2023. Secara umumnya,
Malaysia berada di kedudukan yang ke-57 daripada 180 negara di dunia
dalam indeks persepsi rasuah bagi tahun 2024 pada peringkat global.
Negara telah meletakkan sasaran untuk berada di kedudukan yang ke-25

menjelang tahun 2033 seperti yang dizahirkan oleh YAB Perdana Menteri.

Sementara itu, Pihak Berkuasa Peranti Perubatan atau juga dikenali
sebagai Medical Device Authority (MDA) telah diberikan penarafan semula
risiko rasuah bagi tahun 2020 dan 2023 pada kadar sederhana. Status
penarafan sederhana ini telah diperolehi melalui data-data bagi tahun 2020
sehingga 2022 oleh pihak Suruhanjaya Pencegahan Rasuah Malaysia
(SPRM) dalam memberi penarafan risiko rasuah kepada Agensi dan
Jabatan Kerajaan. Penarafan ini membuktikan bahawa usaha berterusan

warga MDA dalam mengekang dan mengawal sebarang aktiviti berkaitan

jenayah rasuah telah dan sedang giat dijalankan tanpa mengira status dan

jawatan.

Sehubungan dengan itu, Polisi Antirasuah MDA dibangunkan sebagai
salah satu usaha bagi memerangi perlakuan rasuah, menggunakan
jawatan atau kedudukan untuk suapan, tuntutan palsu dan
penyelewengan. Polisi ini juga merupakan penambahbaikan kepada
usaha-usaha sedia ada dan berterusan MDA dalam menangani

kelemahan tatakelola dan pelanggaran integriti.

PEMAKAIAN

Polisi ini terpakai kepada semua warga MDA. Polisi ini juga hendaklah dijadikan

panduan oleh mana-mana individu/organisasi yang berurusan dengan warga/fasiliti

MDA.

TUJUAN

Polisi ini diwujudkan bertujuan untuk menjadi sumber rujukan berkaitan perlakuan

rasuah, mekanisme pelaporan dan pencegahan rasuabh.

APLIKASI NILAl UTAMA BERKAITAN PENCEGAHAN RASUAH

Integriti

Efektif

Profesional

Kebersamaan

Mempunyai sifat
jati diri yang
merangkumi
keikhlasan,
keterbukaan,

ketelusan,
amanah, benar,
berpegang kepada
prinsip dalam
menjalankan tugas
dan

tanggungjawab.

Perkhidmatan atau
tugasan
diselesaikan tepat
pada waktunya
serta mengelakkan
kelewatan dalam
membuat sebarang
keputusan bagi
mencegah

perlakuan rasuah.

Mempunyai
kepakaran,
autonomi,
komitmen dan
bertanggungjawab
dalam menjalankan
tugas bagi
mengelakkan
perbuatan rasuah
daripada berlaku.

Bergerak bersama
dan saling
melengkapi antara
satu sama lain
dalam
membanteras
unsur-unsur rasuah
dalam tugasan dan
tanggungjawab.




5. TAKRIFAN

PERKATAAN

PENERANGAN

Rasuah

Merujuk kepada Akta Suruhanjaya Pencegahan Rasuah
Malaysia 2009 [Akta 694] membawa maksud memberi atau
menawarkan, menerima atau meminta atau setuju untuk
menerima atau meminta suapan secara langsung atau tidak
langsung sebagai dorongan atau upah untuk melakukan atau

tidak melakukan perbuatan yang berkaitan dengan tugas rasmi.

Merujuk kepada tafsiran “suapan” di bawah Seksyen 3, Akta
694. Contoh: wang, hadiah, bonus, undi, perkhidmatan, jawatan,

upah dan diskaun.

Singkatan bagi Pihak Berkuasa Peranti Perubatan yang
ditafsirkan mengikut Seksyen 3, Akta Pihak Berkuasa Peranti
Perubatan 2012 [Akta 738].

Ketua Eksekutif

Ditafsirkan mengikut Seksyen 16, Akta Pihak Berkuasa Peranti
Perubatan 2012 [Akta 738].

Warga MDA

Merujuk kepada pegawai dan kakitangan yang
berkhidmat di MDA sama ada melalui lantikan tetap,
kontrak, sementara, pinjaman, atau sambilan.

Juga merangkumi Anggota MDA di bawah Seksyen 4,
Akta Pihak Berkuasa Peranti Perubatan 2012 [Akta 738].

6. PERNYATAAN POLISI ANTIRASUAH MDA

MDA sentiasa berusaha memberikan komitmen, menerapkan serta
memperkukuhkan nilai-nilai integriti, efektif, profesional dan kebersamaan yang

menjadi tunjang dalam penyampaian perkhidmatan kepada para pelanggan.

Selaras dengan usaha dan komitmen dalam menjadikan MDA Bebas Rasuah, MDA

komited untuk:

i. Mensasarkan toleransi sifar terhadap rasuah sebagai sebuah badan pengawal

selia dalam sektor peranti perubatan dalam Malaysia;

Mengakui bahawa perlakuan rasuah adalah merupakan kesalahan di bawah Akta
Suruhanjaya Pencegahan Rasuah Malaysia 2009 [Akta 694], dan boleh

dikenakan hukuman denda dan penjara jika disabitkan kesalahan;

iii. Mengambil tindakan tegas terhadap mana-mana warga MDA yang terlibat
dengan perlakuan rasuah, menyalahgunakan jawatan atau kedudukan atau
penyelewengan berlandaskan undang-undang dan peraturan yang berkuat

kuasa;

iv. Memberikan kerjasama penuh kepada Suruhanjaya Pencegahan Rasuah

Malaysia (SPRM) dalam membendung amalan rasuah di dalam organisasi;

. Menggalakkan supaya sebarang pemberian rasuah kepada warga MDA oleh
mana-mana individu atau sebarang permintaan rasuah daripada warga MDA

kepada mana-mana individu dilaporkan kepada SPRM.

7. PERLAKUAN BERUNSUR DAN BERPOTENSI RASUAH

Transactive Persetujuan untuk memberi dan menerima suapan (win-win

situation)

Extortive Ugutan dengan tujuan untuk tidak mengambil tindakan

Defensive Bayaran dengan tujuan mendapatkan perlindungan

Investive Bayaran untuk menjamin balasan/habuan pada masa

hadapan

Nepotisme Penyalahgunaan kuasa dan kedudukan untuk kepentingan

peribadi/saudara (keluarga)/sekutu

Autogenic Perlakuan rasuah yang telah menjadi amalan dan budaya

dalam organisasi

Supportive Penempatan proksi/kroni di tempat strategik (hotspot)

dalam organisasi

8. KESALAHAN-KESALAHAN RASUAH

Kesalahan-kesalahan rasuah di bawah Akta 694 adalah seperti yang berikut:

8.1 Kesalahan menerima suapan di bawah Seksyen 16 [Akta 694]

8.1.1 Mana-mana orang secara rasuah meminta atau menerima atau
bersetuju untuk menerima bagi dirinya atau orang lain apa-apa
suapan sebagai dorongan untuk atau upah bagi melakukan atau tidak

melakukan apa-apa perkara atau transaksi; atau

8.1.2 Mana-mana orang secara rasuah memberikan, menjanjikan atau
menawarkan kepada mana-mana orang sama ada bagi faedah dirinya
atau orang lain apa-apa suapan sebagai dorongan untuk atau upah bagi
melakukan atau tidak melakukan apa-apa perkara atau transaksi.

Kesalahan memberi atau menerima suapan oleh ejen di bawah Seksyen
17 [Akta 694]

8.2.1 Mana-mana orang sebagai seorang ejen secara rasuah menyetuju
terima atau memperoleh daripada mana-mana orang untuk dirinya atau
orang lain, apa-apa suapan sebagai dorongan atau upah bagi melakukan
atau tidak melakukan apa-apa perbuatan, berhubungan dengan hal ehwal

prinsipalnya; atau

Mana-mana orang sebagai seorang ejen memberikan atau bersetuju
untuk memberikan atau menawarkan apa-apa suapan kepada mana-
mana ejen sebagai dorongan atau upah bagi melakukan atau tidak
melakukan apa-apa perbuatan, berhubungan dengan hal ehwal

prinsipalnya.

Kesalahan membuat tuntutan palsu di bawah Seksyen 18 [Akta 694]

Mana-mana orang yang memberi seseorang ejen, atau sebagai seorang ejen
menggunakan, dengan niat hendak memperdayakan prinsipalnya, apa-apa
resit, akaun atau dokumen lain yang prinsipalnya mempunyai kepentingan, dan

dia mempunyai sebab untuk mempercayai mengandungi apa-apa pernyataan

yang palsu atau silap tentang apa-apa butir matan, dan yang dimaksudkan

untuk mengelirukan prinsipalnya.

Kesalahan menyogok pegawai badan awam di bawah Seksyen 21 [Akta
694]

Mana-mana orang yang menawarkan kepada seseorang pegawai mana-mana
badan awam, atau sebagai seorang pegawai mana-mana badan awam, meminta
atau menerima, apa-apa suapan sebagai suatu dorongan atau upah walaupun
pegawai itu tidak mempunyai kuasa, hak atau peluang untuk berbuat demikian,
atau menerima suapan itu tanpa niat untuk berbuat demikian, atau walaupun

dorongan atau upah itu tidak ada hubungan hal ehwal bawan awam itu.

Kesalahan menggunakan jawatan atau kedudukan untuk suapan di bawah
Seksyen 23 [Akta 694]

Mana-mana pegawai badan awam yang menggunakan jawatan atau
kedudukannya untuk apa-apa suapan, sama ada bagi dirinya sendiri,

saudaranya atau sekutunya.

Hukuman di bawah Seksyen 24 [Akta 694]

8.6.1 Mana-mana orang yang melakukan kesalahan di bawah Seksyen 16, 17,
21 dan 23 [Akta 694], apabila disabitkan boleh:
i. Dipenjara selama tempoh tidak melebihi dua puluh tahun; dan

ii. Didenda tidak kurang lima kali ganda jumlah atau nilai suapan yang
menjadi hal perkara kesalahan itu, atau sepuluh ribu ringgit, mengikut

mana-mana yang lebih tinggi.

Mana-mana orang yang melakukan kesalahan di bawah Seksyen 18 [Akta
694] apabila disabitkan boleh:

i. Dipenjara selama tempoh tidak melebihi dua puluh tahun; dan

ii. Didenda tidak kurang lima kali ganda jumlah atau nilai butir matan

yang palsu, atau silap itu, atau sepuluh ribu ringgit, mengikut mana-

mana yang lebih tinggi.

8.7 Kewajipan melaporkan transaksi penyogokan di bawah Seksyen 25
[Akta 694]

8.7.1 Mana-mana orang yang diberi, dijanjikan, atau ditawarkan suapan
hendaklah melaporkan pemberian, janji atau tawaran itu, beserta dengan
nama, jika diketahui, orang yang memberi, menjanjikan atau menawarkan

suapan itu kepadanya kepada pegawai SPRM.

8.7.2 Mana-mana orang yang tidak mematuhi subseksyen tersebut apabila
disabitkan boleh:

i. Didenda tidak melebihi satu ratus ribu ringgit; atau

ii. Dipenjara selama tempoh tidak melebihi sepuluh tahun atau kedua-

duanya.

Mana-mana orang yang daripadanya suapan telah diminta atau
diperoleh atau suatu cubaan dibuat untuk memperoleh suapan itu,
hendaklah melaporkan permintaan atau perolehan, atau cubaan untuk
memperoleh suapan itu beserta dengan perihalan yang lengkap dan benar
dan, jika diketahui, nama orang yang meminta, atau memperoleh, atau

cuba memperoleh, suapan daripadanya kepada pegawai SPRM.

Mana-mana orang yang tidak mematuhi subseksyen tersebut apabila
disabitkan boleh:

i. Didenda tidak melebihi sepuluh ribu ringgit; atau

ii. Dipenjara selama tempoh tidak melebihi dua tahun atau kedua-

duanya.

Kesalahan menerima barangan berharga dengan tiada balasan di bawah
Seksyen 165, Kanun Keseksaan [Akta 574]

Mana-mana pegawai awam yang menerima atau memperoleh, atau setuju
untuk menerima atau cuba untuk memperoleh untuk dirinya atau untuk mana-
mana orang lain apa-apa barangan berharga dengan tiada balasan atau dengan

balasan yang pegawai mengetahui tidak mencukupi daripada mana-mana orang

yang pegawai mengetahui telah; atau sedang; atau mungkin berkaitan dengan

apa-apa urusan rasmi yang telah dijalankan; atau yang akan dijalankan oleh
pegawai itu; atau berkaitan dengan tugas rasmi pegawai atau dengan tugas rasmi
mana-mana pegawai di bawah seliaan pegawai itu hendaklah dihukum dengan
hukuman penjara selama tempoh tidak melebihi dua tahun atau denda atau

kedua-duanya sekali.

Kesalahan memalsukan dokumen di bawah Seksyen 465, Kanun Keseksaan
[Akta 574]

Mana-mana orang yang melakukan pemalsuan hendaklah dihukum dengan
hukuman penjara selama tempoh tidak melebihi dua tahun atau denda atau
kedua-duanya sekali.

9. UNDANG-UNDANG DAN PERATURAN LAIN YANG BERKUAT
KUASA

9.1 Undang-undang dan peraturan lain berkaitan perlakuan rasuah adalah

seperti berikut:

i. Seksyen 3 [Akta 694]:

a. Mana-mana kesalahan di bawah Akta 574 yang dinyatakan
dalam Jadual — Perenggan 3 (a), tafsiran “kesalahan ditetapkan” di
bawah Akta 694;

b. Sesuatu percubaan untuk melakukan mana-mana kesalahan

yang disebut dalam perenggan (a); atau

c. Sesuatu persubahatan atau komplot jenayah untuk melakukan
(sebagaimana istilah yang ditakrifkan dalam Kanun Keseksaan)
mana-mana kesalahan yang disebut dalam perenggan (a), sama

ada atau tidak kesalahan itu dilakukan berbangkit daripadanya.

ii. Seksyen 17A [Akta 694].

Akta Badan-Badan Berkanun (Tatatertib Dan Surcaj) 2000 [Akta 605].

Peraturan-Peraturan Pegawai Awam (Tatakelakuan Dan Tatatertib) 1993.

Pekeliling Perkhidmatan Sumber Manusia Versi 1.0 (2022) — Ceraian
UP.7.4.3 — Pengurusan Laporan Berhubung Dengan Tatakelakuan

Pegawai Awam Yang Dirujuk Oleh Pihak Berkuasa Integriti.

10. PERANAN DAN TINDAKAN WARGA MDA

10.1 Dalam usaha membanteras dan mencegah peluang rasuah, warga MDA

hendaklah mengambil tindakan seperti berikut:
JANGAN MINTA

Warga MDA dilarang meminta atau menerima apa-apa bentuk suapan;

TOLAK

Warga MDA hendaklah menolak apa-apa tawaran atau pemberian

rasuah; dan
LAPOR

Warga MDA hendaklah dengan seberapa segera melaporkan apa-apa

perlakuan rasuah kepada Ketua Eksekutif; atau Unit Integriti MDA atau
SPRM.

Warga MDA boleh melaporkan apa-apa perlakuan rasuah dengan

mengemukakan sekurang-kurangnya maklumat asas (5W+1H) seperti
berikut:

Siapakah (who) yang terlibat?

Bilakah (when) kejadian berlaku?

Di manakah (where) kejadian berlaku?
Apakah (what) kesalahan yang berlaku?
Mengapakah (why) kesalahan berlaku?
Bagaimanakah (how) kesalahan berlaku?

Saksi atau dokumen berkaitan (sekiranya ada)

11. PERLINDUNGAN PEMBERI MAKLUMAT DAN MAKLUMAT

Apa-apa aduan yang dibuat berbangkit daripada maklumat aduan diterima oleh
seseorang pegawai SPRM, maklumat dalam aduan itu dan identiti pemberi
maklumat hendaklah menjadi rahsia antara pegawai SPRM dengan pemberi
maklumat, dan tidak boleh didedahkan atau diperintahkan, atau dikehendaki
supaya didedahkan dalam mana-mana prosiding sivil, jenayah atau yang lain dalam
mana-mana mahkamah, tribunal atau pihak berkuasa lain di bawah Seksyen 65
[Akta 694].

12. PENGIKTIRAFAN KEPADA PENJAWAT AWAM

Pengiktirafan dalam bentuk sijil penghargaan, pencalonan anugerah pingat di
peringkat Persekutuan atau Negeri, atau ganjaran boleh diberikan kepada mana-
mana penjawat awam yang melaporkan pemberian dan penerimaan rasuah

berdasarkan Surat Edaran Ketua Setiausaha Negara bertarikh 11 Mei 2011.

13. PERTANYAAN DAN PELAPORAN

Sebarang pertanyaan atau pelaporan pelanggaran terhadap polisi ini boleh

dikemukakan melalui saluran berikut:

Ketua Eksekutif

Pihak Berkuasa Peranti Perubatan (MDA),
Kementerian Kesihatan Malaysia,

Aras 6, Prima 9, Blok 3547,

Persiaran APEC,

63000 CYBERJAYA,

Selangor.

(u.p.: Ketua Unit Integriti)

E-mel: inteqgriti@mda.gov.my

14. PENUTUP

Pematuhan terhadap Polisi Antirasuah MDA ini dapat menyahut seruan Kerajaan

Malaysia dalam membanteras dan menghapuskan gejala rasuah disamping
mencapai sasaran toleransi sifar terhadap rasuah dan seterusnya menjadi
pemangkin kepada kecekapan dan ketelusan pengurusan berteraskan tatakelola

baik serta berintegriti tinggi.

